
JAVNI RED I MIR
 
Na području Zeničko-dobojskog kantona, javni red i mir je narušen u dvadeset slučajeva. U navedenim slučajevima intervenisali su policijski
službenici i protiv počinilaca prekršaja poduzeli propisane mjere i radnje.
 
 
KRIMINALITET
 
Zenica
 
Dana 28.07.2026. godine, u 20,20 sati, u dežurnu službu PS Centar obratilo se lice M.Š. (1998.) iz Zenice, te je ista prijavila da je u njen stan u ulici
ZAVNOBIH-a, grad Zenica, u vremenskom periodu od 18.07. do 28.07.2026. godine, od strane NN lica izvršeno krivično djelo ''Teška krađa''. Tom
prilikom otuđen TV marke LG. Izvršen uviđaj od strane uviđajne ekipe Odsjeka kriminalističke policije PU I, uz obavještenje dežurnog tužioca.
 
Visoko
 
Dana 28.07.2026. godine, u 18,45 sati, od strane policijske patrole PS Visoko obaviještena je dežurna služba PS Visoko, da je u mjestu Maurovići,
grad Visoko u kući vlasništvo N.H. (1975.) iz Visokog, zatečeno lice A.A. (1999.) iz Visokog, te da postoji osnov sumnje da je isti izvršio krivična djela
''Narušavanje nepovredivosti doma'', ''Posjedovanje i omogućavanje uživanja opojnih droga'' i krivično djelo posjedovanja vatrenog oružja "pištolja"
za koje nema dozvolu za držanje i nošenje oružja, što je inkriminisano članom 52. Zakona o nabavljanju, držanju i nošenju oružja i municije ZDK.
Policijski službenici PS Visoko izvršili su pretres kuće u vlasništvu N.H. (1975.) iz Visokog, u koju je neovlašteno ušlo i istu koristilo lice A.A., gdje su
tom prilikom pronašli više predmeta koji su izuzeti sa lica mjesta, između ostalog mobilni telefoni, dva pakovanja u kojima se nalazi suha zeljasta
materija koja asocira na opojnu drogu "marihuana", vatreno oružje pištolj marke "Beretta" sa municijom. Predmeti privremeno oduzeti. Od strane
policijskih službenika PS Visoko izvršen uviđaj uz upoznavanje dežurnog tužioca.
 
 
BEZBJEDNOST SAOBRAĆAJA
 
Na području Zeničko-dobojskog kantona evidentirano je sedam saobraćajnih nezgoda u kojima je pričinjena materijalna šteta.

